
REPUBLIKA E SHQIPERISE

KOMISIONI | PROKURIMIT PUBLIK

Daté 21.09.2021

VENDIM
Nr. 653/2021

Komisioni i Prokurimit Publik, i pérbéré nga:

Fiorent Zguro Nénkryetar
Kreshnik Ternova  Anétar
Anila Malaj Anétar

Né mbledhjen e datés 21.09.2021 shqyrtoi ankesén me:

Objekt:

Ankimues:

Autoriteti Kontraktor:

Subjekt i Interesuar:

Baza Ligjore:

Shfuqizimi i vendimit t€ Komisionit t€¢ Vlerésimit t€¢ Ofertave
pér kualifikimin e ofertés té paraqitur nga operatori ekonomik
“K-AKS” SHPK né procedurén e prokurimit “Proceduré e
hapur e thjeshtuar”, me Nr. REF- 97731-06-08-2021, me
objekt: “Furnizim vendosje sisteme automatike parkimi pér
nevojat e Bashkisé Fier”, me fond limit 4,150,000 leke pa
TVSH, zhvilluar me daté 21.06.2021 nga autoriteti kontraktor,
Bashkia Fier.

“PC Store” SHPK
Adresa: Rruga “Dibrés”, Vila 153, Tirané.

Bashkia Fier
Adresa: Rruga “Ramiz Aranitasi”, Lagjja ‘“Kastriot”, Nr. 15,
Fier.

“K-AKS” SHPK
Adresa: Sukth, Durrws.

Ligji nr. 162/2020 “Pér Prokurimin Publik”, neni 24 e vijues
Vendimi i Komisionit té Prokurimit Publik nr. 596/2018, daté
12.09.2018 “Pér miratimin e rregullave “Pér Organizimin dhe
Funksionimin e Komisionit té Prokurimit Publik”, Vendim i
Komisionit t& Prokurimit Publik nr. 500/2020 daté 5.11.2020
“Rregullore pér Marrjen e Masave Organizative pér Ushtrimin



e Veprimtarisé sé Institucionit té Komisionit té Prokurimit
Publik gjaté gjendjes sé pandemisé sé shkaktuar nga COVID -
19”.

Komisioni i Prokurimit Publik, pasi dégjoi relatorin e ¢éshtjes, shqyrtoi parashtrimet me
shkrim e pretendimet e ankimuesit, dhe pasi diskutoi ¢éshtjen né térési,

Véren:
I
Vlerésimi paraprak

I.1. Vlera limit e pérllogaritur pér procedurén e prokurimit objekt-ankimi éshté nén kufirin e
ulét monetar, ndaj shqyrtimi dhe vendimmarrja do té béhet nga 3 anétaré, né pérputhje me
pikén 1, t€ nenit 30 t& ligjit nr. 162/2020 “Pér prokurimin publik” dhe Rregullat e Prokurimit
Publik.

1.2. Operatori ekonomik ka prima facie interes né kété proceduré prokurimi dhe pér kété
arsye legjitimohet pér té paragitur ankesé né lidhje me té.

I.3. Operatori ekonomik ankimues ka paragitur ankesé prané autoritetit kontraktor dhe
njéherazi prané Komisionit té Prokurimit Publik, né pérputhje me kérkesat e pércaktuara né
ligjin nr. 162/2020 “Pér prokurimin publik”.

I.4. Ankimuesi nuk ka respektuar afatet ligjore té paraqgitjes sé ankesés prané autoritetit
kontraktor dhe Komisionit té Prokurimit Publik.

I
Rrethanat e ¢éshtjes

[1.1. Né datén 09.06.2021 éshté publikuar né Sistemin e Prokurimeve Elektronike procedura e
prokurimit “Proceduré e hapur e thjeshtuar”, me Nr. REF- 97731-06-08-2021, me objekt:
“Furnizim vendosje sisteme automatike parkimi pér nevojat e Bashkisé Fier”, me fond limit
4,150,000 leke pa TVSH, zhvilluar me daté 21.06.2021 nga autoriteti kontraktor, Bashkia
Fier.

I1.2. Né daté 21.06.2021 autoriteti kontraktor ka zhvilluar procedurén e prokurimit objekt-
ankimi.

I1.3. Né datén 30.06.2021, autoriteti kontraktor ka njoftuar operatorét ekonomiké pjesémarrés
me ané té sistemit té prokurimeve elektronike (S.P.E.), mbi rezultatet e vlerésimit té
Komisionit té Vlerésimit té Ofertave si vijon:

1- “Fredi Electronic” SHPK 2.868.800 leke skualifikuar
2- “K-AKS” SHPK 3.775.670.05 leke kualifikuar
3- “PC Store” SHPK 3.776.000 leke kualifikuar



4- “Adi Profesional” SHPK 3.889.040 leke kualifikuar

I1.4. Né datén 29.07.2021 autoriteti kontraktor ka publikuar njoftimin e fituesit né SPE, me
fitues shogériné “K-AKS” SHPK.

I1.5. Referuar materialeve té fashikullit té shqyrtimit administrativ rezulton, se né datén
02.08.2021 operatori ekonomik ankimues “PC Store” SHPK ka paraqitur ankesé prané
autoritetit kontraktor dhe mé daté 30.07.2021 prané Komisionit té Prokurimit Publik, duke
kundérshtuar vendimin e KVO-sé mbi kualifikimin e ofertés sé paragitur nga operatori
ckonomik “K-AKS” SHPK né procedurén e prokurimit objekt-shqyrtimi.

[1.6. Né pérputhje me nenin 112 “Veprimet paraprake” té Ligjit nr.162/2020 “Pér Prokurimin
Publik”, Komisioni i Prokurimit Publik me marrjen e ankesés, ¢ publikoi até né¢ bazén e té
dhénave té tij, e cila pérmban té dhéna pér: a) ankimuesin, adresén dhe NUIS-in; b) té dhéna
té plota pér procedurén e prokurimit (objekt, numér reference, fond limit, datén e zhvillimit té
procedurés), si dhe éshté publikuar formulari i publikimit nr. prot 1418/2, daté 30.07.2021,
lidhur me kriteret e kualifikimit pér té cilat ankimuesi “PC Store” SHPK, ka ngritur
pretendime pér sa i pérket ofertés sé shogérisé “K-AKS” SHPK.

[1.7. Me shkresén nr. 7205/4 prot, daté 11.08.2021, protokolluar me tonén me nr. 1418/3 prot
daté 13.08.2021, autoriteti kontraktor ka véné né dijeni Komisionit té Prokurimit Publik,
lidhur me trajtimin e ankesés té paraqitur nga operatorit ekonomik “PC Store” SHPK pér
procedurén e mésipérme té prokurimit.

[1.8. Me shkresén nr. 1418/4 prot, daté 20.08.2021, me objekt: “Kérkesé pér informacion”,
Komisioni Prokurimit Publik ju drejtua Drejtorisé Rajonale té Tatimeve Durrés, duke kérkuar
informacion me pérmbaijtje si vijon:

Operatori ekonomik “K-AKS” SHPK me NIPT K52304503K, né datén 21.06.2021 ka pasur
detyrime tatimore té papaguara si: 1- Kontributet e Sigurimeve Shogérore dhe Shéndetésore,
2-Tatim mbi Fitimin, 3- Tatim mbi Vlerén e Shtuar, 4- Tatim né Burim, etj.?

Pér veté réndésing, gé ka shqyrtimi né kohé i ankesave té operatoréve ekonomiké né
pérmbushje té detyrimeve gé rrjedhin nga legjislacioni i prokurimit publik, si dhe pér njé
shqyrtim mé té ploté e objektiv té ankesés, lutemi té na dérgoni informacionin tuaj sa mé
shpejt té jeté e mundur.

[1.9. Me shkresén nr. 9068/1 prot., daté 25.08.2021, protokolluar me tonén me shkresén nr.
1418/5 prot, daté 31.08.2021 me objekt: “Kthim pérgjigje shkresés protokolluar me tonén nr.
9068, daté 25.08.2021”, Drejtorisé Rajonale té Tatimeve Durrés ka dérguar informacion me
pérmbajtje si mé poshté vijon:

Pas verifikimeve té kryera né sistemin informatik té tatimeve C@ts rezulton se tatimpaguesi
K-AKS me nipt K52304503K sipas situatés sé detyrimeve né kohé reale té datés 25.08.2021



ka detyrime té papaguara né shumén 815359 leké Tatimin mbi Fitimin pér té cilat ka lidhur
marréveshje pér pagesé me késte té detyrimit prot me tonén nr. 4786, daté 05.05.2021.
Periudhén e kérkuar nuk mund ta verifikojmé sepse sistemi C@ts nuk nxjerr raporte pér
detyrimet e njé date té kaluar pasi sistemi bén veprime veterregulluese té cilat nuk mund té
kthehen pas né kohé.

11.10. Nga verifikimi i dokumentacionit té¢ administruar né dosjen e shqyrtimit administrativ,
si dhe bazuar né informacionin e Autoritetit Kontraktor, u konstatua se ka pasur pretendime
nga subjekte té interesuara, né pérputhje me nenin 113 ligji Nr. 162/2020 Pér Prokurimin
Publik. Me shkresén nr. 1418/6 prot., daté 13.09.2021, me objekt: “Kérkesé pér
informacion”, Komisioni i Prokurimit Publik i kérkoi informacion autoritetit kontraktor, né
lidhje me argumentat e datés 03.08.2021 té paraqitura nga operatori ekonomik “K-AKS”
SHPK

[1.11. Me shkresén nr. 8412/1 prot., daté 14.09.2021, protokolluar me tonén me shkresén nr.
1418/7 prot, daté 17.09.2021 me objekt: “Dérgohet informacioni i kérkuar sipas shkresés tuaj
nr. 1418/6, daté 13.09.2021 né lidhje me shqyrtimin e ankesés pér vlerésimin e procedurés sé
prokurimit publik me objekt: Furnizim vendosje sisteme automatike parkimi pér nevojat e
Bashkisé Fier”, autoriteti kontraktor ka dérguar informacion né lidhje me procedurén si dhe
argumentat e operatorit ekonomik “K-AKA” SHPK.

i
Komisioni i Prokurimit Publik

pas shqyrtimit té ankesés, dokumentacionit bashkéngjitur saj, si dhe informacionit té
autoritetit kontraktor

Arsyeton

[11.1. Lidhur me pretendimin e operatorit ekonomik ankimues “PC Store” SHPK, mbi
kundérshtimin e kkualifikimit t& ofertés sé paraqgitur prej tij, né procedurén e prokurimit
objekt-shqyrtimi me arsyen : “/.../Né lidhje me pikén 2.2.3 Vértetim pér shlyerjen e taksave
dhe tarifave vendore té parashikuara nga Pushteti Vendor pér vitin 2020, prane njesive
vendore ku operatori ekonomik ushtron apo ka ushtruar aktivitetin, sipas ekstraktit te QKB,
ne perputhje me legjislacionin ne fugi. Né rastet e bashkimit té operatoréve ekonomiké, ¢do
anétar i grupit duhet té dorézojé vértetimin léshuar nga Autoriteti pérkatés. Né lidhje me kété
piké kemi bindjen qé OE “K-AKS” shpk nuk ka paraqitur vértetim shlyerje té taksave dhe
tarifave vendore té parashikuara nga Pushteti Vendor pér vitin 2020, prané njésive vendore
ku operatori ekonomik ushtron apo ka ushtruar aktivitetin, sipas ekstraktit t& QKB, né
pérputhje me legjislacionin né fugi. Nga njé kérkim né QKB rezulton gé kompania né fjalé
“K-AKS” SHPK ka kéto adresa té ushtrimit té aktivitetit: 1- Durrés, 2- Tirané, 3- Shkodér, 4-
Lezhé, 5- Fier, 6- Vloré, 8- Korgé. AK e ka anashkaluar kété piké duke mos marré né
konsideraté cfaré ka kérkuar tek DST dhe kualifikuar njé OE gé nuk ka plotésuar kété pike.
[....]”, Komisioni i Prokurimit Publik véren se:



I11.1.1. Né pikén 2.2.3 , té shtojcés 8/2, “Kriteret e veganta té kualifikimit”, pika 2.2.3 “Pér
kapacitetin ekonomik dhe financiar”, né dokumentet standarde té tenderit té procedurés sé
prokurimit objekt-ankimi, autoriteti kontraktor ka kérkuar si mé poshté vijon:

Vértetim pér shlyerjen e taksave dhe tarifave vendore té parashikuara nga Pushteti Vendor
pér vitin 2020, prane njesive vendore ku operatori ekonomik ushtron apo ka ushtruar
aktivitetin, sipas ekstraktit te QKB, ne perputhje me legjislacionin ne fuqi. Né rastet e
bashkimit té operatoréve ekonomiké, ¢cdo anétar i grupit duhet té dorézojé vértetimin léshuar
nga Autoriteti pérkatés.

[11.1.2. Nga verifikimet né sistemin e prokurimeve elektronike rezulton se operatori
ekonomik “K-AKS” ShPK, né pérmbushje té kriterit sa mé sipér, ka dorézuar:

1- Vértetim Nr. 7170 protokolli daté 16.06.2021 léshuar nga Drejtoria e Taksave dhe
Tarifave Vendore, Bashkia Durrés pér shogériné “K-AKS” sh.p.k. me ané té sé cilés
vértetohet se “Subjekti K-AKS me administrator z. K. K, me aktivitet prodhim me
adresé Durrés, Sukth, i regjistruar prané Drejtorisé sé Taksave dhe tarifave Vendore,
Bashkia Durrés, nuk ka detyrime té palikujduara deri né datén e marrjes sé vértetimit.

[11.1.3. Né nenin 77, pikat 1, 2 dhe 3 té ligjit nr. 162/2020 “Pér prokurimin publik”,
parashikohet shprehimisht se: “1. Autoritetet ose entet kontraktore pércaktojné kérkesat pér
kualifikim pér operatorét ekonomiké bazuar né: a) pérshtatshmériné pér té kryer
veprimtariné profesionale; b) gjendjen ekonomike dhe financiare; c) aftésiné teknike dhe
profesionale. Kérkesat kufizohen vetém né ato gé jané té pérshtatshme pér té garantuar qé
njé kandidat ose ofertues té keté kapacitetet juridike, financiare dhe aftésité teknike e
profesionale pér té zbatuar kontratén gé do té jepet. Té gjitha kérkesat duhet té kené lidhje
dhe té jené proporcionale me objektin e kontratés.

2. Pér sa i pérket pérshtatshmérisé pér té kryer njé veprimtari profesionale, autoritetet ose
entet kontraktore mund té kérkojné gé operatorét ekonomiké té regjistronen né njé nga
regjistrat profesionalé ose tregtaré. Né procedurat e prokurimit pér shérbime, ku éshté e
nevojshme gé operatorét ekonomiké té kené njé autorizim té vecanté ose té jené anétaré té njé
organizate té vecanté pér té kryer shérbimin né fjalé né shtetin e tyre té origjinés, autoriteti
ose enti kontraktor mund t'u kérkojé atyre té vértetojné se e kané kété autorizim ose
anétarésim.

3. Né lidhje me situatén ekonomike dhe financiare, autoritetet ose entet kontraktore mund té
vendosin kérkesa gé garantojné se operatorét ekonomiké kané kapacitetin e nevojshém
ekonomik dhe financiar pér té zbatuar kontratén. Pér kété qgéllim autoritetet ose entet
kontraktore mund té kérkojné né vecanti gé operatorét ekonomiké té kené njé xhiro vjetore
minimale té caktuar. Gjithashtu, autoritetet ose entet kontraktore mund té kérkojné qé
operatorét ekonomiké té japin informacione né bilancet e tyre vjetore gé té tregojné raportet
ndérmjet aktivit dhe pasivit. Xhiroja vjetore minimale qé kérkohet nga operatorét ekonomiké
nuk mund té tejkalojé dyfishin e vlerés sé parashikuar té kontratés. Kur njé kontraté ndahet



né lote, ky nen zbatohet pér c¢do lot individual. Megjithaté, autoriteti ose enti kontraktor
mund té pércaktojé xhiron vjetore minimale gé u kérkohet operatoréve, duke iu referuar
grupeve té loteve, né rast se ofertuesi i suksesshém merr disa lote gé duhet té zbatohen né té
njéjtén kohé. Né rastin e kontratave gé bazohen né njé marréveshje kuadér, kérkesa pér
xhiron minimale llogaritet mbi bazén e pérmasave maksimale té kontratave specifike qé do té
zbatohen né té njéjtén kohé ose, kur pérmasat nuk dihen, mbi bazén e vlerés sé parashikuar té
marréveshjes kuadér ”.

Ndérsa né nenin 92/3 té LPP-sé pércaktohet se: “3. Autoriteti ose enti kontraktor, né zbatim
té pikés 4 té kétij neni, vleréson njé oferté té vlefshme vetém nése ajo éshté né pérputhje me té
gjitha kérkesat dhe specifikimet e pércaktuara né njoftimin e kontratés dhe né dokumentet e
tenderit, pa réné ndesh me pércaktimet e nenit 38 té ketij ligji...”

[11.1.4. Né nenin 27, pikat 3 dhe 4 t& Vendimit té Késhillit t¢ Ministrave nr. 914, daté
19.05.2021 “Pé&r miratimin e rregullave té prokurimit publik”, parashikohet shprehimisht se:

2. Kérkesat e vecanta té kualifikimit duhet té pérfshijné té gjitha kriteret specifike, né
pérputhje me nenin 46 t€ LPP. Kriteret duhet té jené né pérpjesétim dhe té lidhura ngushté
me aftésiné zbatuese, natyrén dhe vlerén e kontratés. Né cdo rast, autoriteti kontraktor duhet
té pércaktojé dokumentet konkrete qé duhet té paragesin operatorét ekonomiké pér
pérmbushjen e kétyre kritereve

4. Pér té provuar kapacitetet financiare dhe ekonomike, autoriteti kontraktor kérkon:

a) kopje té certifikuara té njé ose mé shumé bilanceve, té paragitura né autoritetet pérkatése;
dhe/ose

b) kopje té deklaratave té xhiros vjetore, ku né asnjé rast, vlera e kérkuar nga autoriteti
kontraktor né dokumentet e tenderit nuk mund té tejkalojé vlerén limit t€ kontratés qé
prokurohet; dhe/ose

¢) njé vértetim gé konfirmon shlyerjen e té gjitha detyrimeve té maturuara té energjisé
elektrike té kontratave té energjisé qé ka operatori ekonomik gé éshté i regjistruar né
Shqipéri. Mosshlyerja e detyrimeve té energjisé elektrike pérbén shkak pér skualifikimin e
operatorit ekonomik, pérve¢ rastit kur rezulton se detyrimet e papaguara té energjisé
elektrike, té konfirmuara né vértetimin e léshuar nga furnizuesi, jané né proces ankimi né
gjykaté. Furnizuesi i energjisé elektrike éshté i detyruar gé ta Iéshojé kété vértetim jo mé voné
se 5 (pesé) dité nga data e depozitimit té kérkesés nga operatori ekonomik.

Kérkesat e mésipérme duhet té jené né pérpjesétim dhe té lidhura ngushté me objektin e
kontratés. Ato i shérbejné autoritetit kontraktor pér njohjen e gjendjes financiare té
operatoréve ekonomiké dhe té mundésisé sé tyre pér pérmbushjen me sukses té kontratés.

IL1.5. Neni 12 “Rregjistrimi dhe ndryshimet” i Ligjit Nr. 9632, daté 30.10.2006 “Pér
sistemin e taksave vendore” i ndryshuar parashikon se: Taksapaguesit, subjekte té kétij ligji,
regjistrohen, pér géllime fiskale, prané Qendrés Kombétare té regjistrimit, né pérputhje me



ligjin e posacém. Ndryshimet né vendin e ushtrimit té veprimtarisé dhe té té dhénave té tjera
tregtare kryhen sipas dispozitave té ligjit pér Qendrén Kombétare té Regjistrimit [...]

III.1.6. Neni 5 “Rregulla té pérbashkéta pér taksat vendore” i Ligjit Nr. 9632, daté
30.10.2006 “Pér sistemin e taksave vendore” i ndryshuar parashikon se: Me pérjashtim té
rasteve kur né kété ligj pércaktohet shprehimisht ndryshe, késhilli i bashkisé:

a) bén edhe kategorizime mé té hollésishme, né pérputhje me kushtet dhe interesat vendoré,
brenda kategorive minimale té bazés sé taksés, té pércaktuar né kété ligj;

b) vendos pér nivelin e taksés, brenda kufijve té pércaktuar né kété ligj, pér cdo kategori e
nénkategori té bazés sé taksés;

c) pércakton numrin e késteve té pagimit té taksés dhe afatet e kryerjes sé tyre, si dhe kushtet
lehtésuese né rastet e pagesés sé ploté dhe pérpara afateve té detyrimeve fiskale;

[11.1.7. Neni 9 i Ligjit Nr. 9632, daté 30.10.2006 “Pér sistemin e taksave vendore” i
ndryshuar parashikon se: Né taksat vendore pérfshihen:

1. Tatimi i thjeshtuar mbi fitimin pér biznesin e vogeél.

2. Taksa mbi pasuriné e paluajtshme, né té cilén pérfshihen taksa mbi ndértesat, taksa mbi
tokén bujgésore dhe taksa mbi truallin.

3. Taksa e fjetjes né hotel.

4. Taksa e ndikimit né infrastrukturé nga ndértimet e reja.

5. Taksa mbi kalimin e sé drejtés sé pronésisé pér pasurité e paluajtshme.
6. Shfugizohet.

7. Shfugizohet.

8. Taksa e tabelés.

9. Taksa té pérkohshme.

111.1.8. Komisioni i Prokurimit Publik, sa mé sipér analizuar gjykon, se autoriteti kontraktues
éshté organi pérgjegjés pér prokurimin e fondeve publike, né pérputhje me dispozitat ligjore e
nénligjore né fugi. Né kété kuadér, hartimi i dokumenteve té tenderit dhe zhvillimi i
procedurés sé prokurimit éshté 1éné nén pérgjegjésiné e autoritetit kontraktor, gjithnjé né
pérputhje e pérpjesétim me objektin e natyrén e kontratés objekt-prokurimi, si dhe aktet
ligjore dhe nénligjore né fugi, gé lidhen né ményré té drejtpérdrejté me Kriteret e vendosura
né dokumentet e tenderit dhe hapat, gé duhet té ndigen pér pérzgjedhjen e ofertés mé té miré
né kuptim té kétij ligji.

[11.1.9. Referuar frymés sé legjislacionit pér prokurimin publik, vendosja e kritereve té
vecanta pér kualifikim ka si synim kryesor, qé t’i shérbejé autoritetit kontraktor pér njohjen e
gjendjes dhe kapaciteteve té operatoréve ekonomiké, té cilét, népérmjet dokumentacionit té



paragitur duhet té vértetojné se zotérojné kualifikimet e nevojshme teknike, profesionale,
kapacitetet ekonomike, financiare dhe organizative, makinerité, pajisjet e asete té tjera fizike,
reputacionin dhe besueshméring, pérvojén e duhur, si dhe personelin e nevojshém, gjithcka
né funksion té realizimit me sukses té kontratés. Né varési té kontratés dhe volumit té saj
autoriteti kontraktor pércakton kérkesat e vecanta pér kualifikim, té cilat jané té detyrueshme
pér t’'u pérmbushur nga operatorét ekonomiké pjesémarrés né procedurat e prokurimit.
Operatorét Ekonomiké jané té detyruar té pérgatisin ofertat, né pérputhje me kérkesat e
pércaktuara né dokumentet e tenderit dhe ofertat gé nuk pérgatiten né pérputhje me kéto
dokumente duhet té refuzohen si té papranueshme. Kriteret kualifikuese té pércaktuara nga
autoriteti kontraktor, jané té detyrueshme pér t’u pérmbushur nga té gjithé ofertuesit
ekonomiké pjesémarrés né njé proceduré prokurimi. Operatorét ekonomiké pjesémarrés duhet
té vértetojné se zotérojné reputacionin, besueshméring, kapacitetet e konsideruara té
nevojshme nga autoriteti kontraktor, pér té zbatuar kontratén objekt-prokurimi. KPP sgaron,
se né njé proceduré prokurimi, subjekti i paré i interesuar éshté operatori ekonomik, i cili e
pérgatit ofertén e tij né pérputhje me kuadrin ligjor né fuqi, dhe nga ana tjetér, éshté autoriteti
kontraktor, i cili pérzgjedh operatorin ekonomik gé plotéson té gjitha kriteret e pércaktuara
nga autoriteti kontraktor né dokumentet e tenderit, si dhe qé ka pérgatitur ofertén né pérputhje
me legjislacionin né fuqi.

[11.1.10. Nga shqgyrtimi i dokumenteve té tenderit té procedurés objekt-ankimi, autoriteti
kontraktor né lidhje me vértetimin e shlyerjes sé taksave dhe tarifave vendore pér vitin 2020
ka kérkuar shprehimisht gé operatorét ekonomiké pjesémarrés, duhet té paragesin Vértetim
pér shlyerjen e taksave dhe tarifave vendore té parashikuara nga Pushteti Vendor pér vitin
2020, prané njésive vendore ku operatori ekonomik ushtron apo ka ushtruar aktivitetin, sipas
ekstraktit t¢ QKB, né pérputhje me legjislacionin né fugi. Sa mé sipér, nga shqyrtimi i
dokumentacionit té paraqitur nga operatori ekonomik “K-AKS” SHPK pér pérmbushjen e
kriterit t¢ mésipérm, Komisioni i Prokurimit Publik konstaton se ky i fundit ka paragitur
Vértetimin Nr. 7170 protokolli daté 16.06.2021 léshuar nga Drejtoria e Taksave dhe Tarifave
Vendore, Bashkia Durrés, nuk ka detyrime té palikujduara deri né datén e marrjes sé
vértetimit, ndérkohé nga verifikimi i ekstraktit historik té regjistrit tregtar té subjektit “K-
AKS” SHPK rezulton se ky operator ekonomik ushtron aktivitetin né seliné gendrore prané
Bashkisé Durrés, si dhe né Bashkité Tirané, Korcé, Lezhé, Shkodér, Vlorg, etj.

Nisur nga pretendimet e operatorit ekonomik ankimues “PC Store”, si dhe nga shqyrtimi dhe
verifikimi i dokumenteve té tenderit dhe dokumentacionit té dorézuar nga operatori
ekonomik “K-AKS” né sistemin e prokurimeve elektronike né lidhje me pérmbushjen e
kriterit té parashikuar né pikén 2.2.3, rezulton se nuk ka paraqitur pér té gjitha vendet ku
ushtron veprimtaring tregtare, vértetimet e shlyerjes sé taksave dhe tarifave.

Nga shqyrtimi i dokumentacionit t& dorézuara nga operatori ekonomik “K-AKS” SHPK né
pérmbushje té kétij kriteri, Ky i fundit ka dorézuar vértetime léshuar nga Bashkia Durrés me
ané té té cilit konfirmohet, se ofertuesi nuk ka detyrime té papaguara lidhur me taksat dhe
tarifat vendore pér vitin 2020 pér kété Bashki. Nga verifikimi i ekstraktit té regjistrit tregtar té
ofertuesit té paraqitur rezulton, se ky i fundit ka ushtruar aktivitet ekonomik pér vitin 2020



edhe né Bashkité Tirané, Korcé, Lezhé, Shkodér, Vloré, fier, Kavajé, pér té cilat nuk ka
paragitur vértetimet pérkatése. Né kété kuptim Komsioni gjykon, se pretendimet e ngritura
pér operatorin ekonomik “K-AKS” SHPK, jané té bazuara dhe né pérputhje me kriteret e
kualifikimit té procedurés sé prokurimit objekt-ankimi. Komisioni konstaton se autoriteti
kontraktor nuk ka vlerésuar ofertat e operatoréve ekonomiké né pérputhje me Kkriteret e
kualifikimit té vendosura né dokumentet e procedurés sé prokurimit. Qéllimi dhe fryma e
Ligjit Nr. 9632, daté 30.10.2006 “Pér sistemin e taksave vendore” i ndryshuar, detyron
subjektet té regjistrojné vendet ku ata ushtrojné veprimtariné e tyre. Operatori ekonomik “K-
AKS” SHPK pér vitin 2020 rezulton té keté ushtruar aktivitet edhe né Bashkité Tirang,
Korcé, Lezhé, Shkodér, Vloré, Fier, Kavajé, vende kéto té ushtrimit té aktivitetit pér té cilat
nuk ka ngarkuar né sistemin e prokurimeve elektronike né pérputhje me Manualin nr 1, daté
26.01.2018 “Pér Regjistrimin e operatoréve ekonomiké dhe dorézimin e ofertave né sistemin
e prokurimeve elektronik”, vértetimet pér shlyerjen e detyrimeve té taksave dhe tarifave
vendore, por ka ngarkuar vetém vértetimin me nr. 7170 protokolli daté 16.06.2021 léshuar
nga Drejtoria e Taksave dhe Tarifave Vendore, Bashkia Durrés, nuk ka detyrime té
palikujduara deri né datén e marrjes sé vértetimit, duke mos pérmbushur plotésisht kérkesat
e autoritetit kontraktor lidhur me kriteret pér kualifikim pér dorézimin e vértetimeve pér
shlyerjen e taksave dhe tarifave vendore pér té gjitha vendet ku operatori ekonomik ushtron
apo ka ushtruar aktivitet sipas ekstraktit t¢ QKB. Sa mé sipér, Komisioni gjykon se operatori
ekonomik “K-AKS” SHPK nuk ka dorézuar dokumentacion té ploté pér pérmbushjen e
kriterit, pasi nuk ka ngarkuar né SPE té gjitha vértetimet ku ai ushtron aktivitet sipas
ekstraktit t¢ QKB, gjithashtu edhe vértetimet e sjella népérmjet informacionit té autoritetit
kontraktor me ané té shkresés nr 8412/1 prot, daté 14.09.2021. Vértetimet bashkélidhur
informacionit nuk pasqyrojné gjendjen e operatorit ekonomik, para datés sé dorézimit té
dokumenteve né sistemin e prokurimeve elektronike, pasi nga shygrtimi i tyre rezulton se ato
mbajné daté t&é mévonshme nga data e zhvillimit té procedurés né SPE.

Sa mé sipér, KPP sgaron, se mosplotésimi qofté edhe i njé kriteri té vendosur nga ana e
autoritetit kontraktor e bén ofertén e operatorit ekonomik té pavlefshme. Operatori ekonomik
ankimues duhet té dorézonte té gjithé dokumentacionin e ofertés né pérputhje me kérkesat e
pércaktuara né dokumentet e tenderit nga autoriteti kontraktor, né sistemin elektronik té
prokurimeve sipas pércaktimeve té béra né Manualin nr 1, daté 26.01.2018 “Pér Regjistrimin
e operatoréve ekonomiké dhe dorézimin e ofertave né sistemin e prokurimeve elektronik”, ku
pércaktohet se: [...] Para se té filloni me ngarkimin e dokumentave, duhet té siguroheni gé té
gjithé dokumentat té jené té konvertuara né ményré elektronike né formatin .pdf né
kompjuterin tuaj. Dokumentat e skanuara duhet té jené origjinale ose kopje e noterizuar.
Versioni i skanuar i kétyre dokumentave pasi hidhet né Sistemin e Prokurimit Elektronik, pér
njé proceduré prokurimi konkrete éshté i barazvlefshém me dokumentin origjinal, ose kopjen
e noterizuar. Kujdes: N& sistem mund té ngarkoni vetém né formatin pdf. Madhésia e tyre nuk
duhet té jeté mé shumé se 30 MB. Emértimet e tyre té jené pa simbole té vecanta
(1,@,#,%...etj), si dhe pa numra. Pér té filluar me procesin e ngarkimit e dokumentacionit né
sistem, pasi keni klikuar mbi procedurén e gjetur tek skedari “Procedura té Publikuara” apo
tek skedari “Marréveshje Kuadér”, duhet té klikoni butonin “Hapi tjetér”. Procesi i krijimit
té ofertés né sistem éshté i ndaré né 4 dritare (seksione). Né dritaren e dyté ju shfaget



Seksioni “Ngarko dokumentat e faktit”. Né két¢ dritare operatori ekonomik, duhet té
ngarkojé dokumentat pérkatése duke klikuar mbi butonin “Shto Dokument”. Né kété moment,
dritarja do té mbyllet dhe né seksionin dokumentat e faktit, do té shfaget dokumenti i
ngarkuar[...].

Sa mé sipér pretendimi i operatorit ekonomik ankimues “PC Store” SHPK géndron.

[11.2. Lidhur me pretendimet e tjera té operatorit ekonomik “PC Store” SHPK mbi
kualifikimin e ofertés té paragitur nga operatori ekonomik “K-AKS” SHPK né procedurén e
prokurimit objekt-ankimi, Komisioni i Prokurimit Publik gjykon, se pér sa kohé gé
pretendimi i mésipérm géndron, pasi operatori ekonomik “K-AKS” SHPK nuk pérmbush
kriterin e kualifikimit dhe gjendja e tij faktike juridike pas arsyetimit t¢ KPP do té ndryshojé
duke e skualifikuar, shqyrtimi né themel i pretendimeve té tjera té palés ankimuese nuk do e
ndryshojné gjendjen juridike té operatorit ekonomik “K-AKS” SHPK, e pér rrjedhojé nuk do
té merren né shqyrtim né respekt té parimit té ekonomisé né shqyrtimin administrativ.

Pér sa mé sipér, né mbéshtetje té neneve 30, dhe 118 té ligjit nr. 162/2020 “Pér Prokurimin
Publik”, Vendimit té Késhillit t¢ Ministrave nr. 285, daté 19.05.2021 “Pér miratimin e
rregullave té prokurimit publik”’, Vendimit té& Késhillit t& Ministrave nr. 261, daté 17.03.2010
“Pér pércaktimin e tarifés dhe té rregullave pér pagimin e saj, né njé proceduré ankimimi,
prané Komisionit té Prokurimit Publik”, Vendimit t¢ Komisionit t& Prokurimit Publik Nr.
596/2018, daté 12.09.2018 “Pér miratimin e rregullave “Pér Organizimin dhe Funksionimin
e Komisionit té Prokurimit Publik”, nenit 4 t&¢ Vendimit t& Komisionit té€ Prokurimit Publik
nr. 500/2020 daté 5.11.2020 “Rregullore pér Marrjen e Masave Organizative pér Ushtrimin
e Veprimtarisé sé Institucionit té Komisionit té Prokurimit Publik gjaté gjendjes sé pandemisé
sé shkaktuar nga COVID -19”, Komisioni i Prokurimit Publik, njézéri,

Vendos:

1. Té pranojé ankesén e operatorit ekonomik “PC Store” SHPK pér procedurén e
prokurimit “Proceduré e hapur e thjeshtuar”, me Nr. REF- 97731-06-08-2021, me
objekt: “Furnizim vendosje sisteme automatike parkimi pér nevojat e Bashkisé Fier”,
me fond limit 4,150,000 leke pa TVSH, zhvilluar me daté 21.06.2021 nga autoriteti
kontraktor, Bashkia Fier.

2. Autoriteti kontraktor té anulojé vendimin e KVO-sé mbi kualifikimin e operatorit
ekonomik “K-AKS” SHPK duke e skualifikuar até.

3. Autoriteti kontraktor, brenda 10 ditéve, té véré né dijeni Komisionin e Prokurimit
Publik pér zbatimin e vendimit, duke dokumentuar veprimet e kryera.

4. Ngarkohet zyra e financés té béjé kthimin e tarifés financiare té paguar nga operatori
ekonomik “PC Store” SHPK.

5. Kopje e kétij vendimi i dérgohet pér njoftim Agjencisé sé Prokurimit Publik

Ky vendim hyn né fugi menjéheré.
KOMISIONI | PROKURIMIT PUBLIK

Anétar Anétar
Kreshnik Ternova Anila Malaj

Nénkryetar
Fiorent Zguro

Digitally signed by

Fiore nt Fiorent Zguro
Date: 2021.09.22
Zguro

03:35:01 +02'00"

